
శ్రీరంగమాహాత్మ్యము








క. ఈలోకములకుఁ బదియును, నాలుగుకోటులకు యోజనమ్ము లజాండం

     బాలెక్క విస్తరిల్లుం, బైలెక్కయుఁ గలదు కొంత పరికింపంగన్.

సీ. అందుమీఁదటను తోయావరణంబు బ్రహ్మాండమునకుఁ బదియంతలయ్యె

     నన్నియు వాయువు నాకాశము మహత్తహంకారమును ప్రకృత్యాదులైన

     యవరణంబును నట్ల యొండొంటికి దశగుణోత్తరవృద్ధి దనరి యట్టి

     యాద్యంతమును మహత్తనఁదగు తత్వంబు ప్రకృతరూపకుఁడైన బరమపురుషు

     చేత నావృతమయ్యె నీసృష్టియందు, మీఁదఁ గాలంబు నవధియు మీఁదగ్రిందు

     దిక్కులును నాకసము లేదు తెలియ నక్ష, రుండు చిన్మూర్తి నిండుకయుండు నందు.

గీ. అట్టి యీశ్వరుఁడైన బ్రహ్మంబు శక్తి, యంద నేకీభవించి పాయడు తదీయ

     మహిమమున కధితంబు సామ్యంబు లేదు, సగుణుఁడై తానె సృజియించు జగములెల్ల.

మ. ఇవి నానామరచూళికాతటమణీప్రేంఖన్మయూఖోల్లస

     త్పదపంకేరుహయుగ్ముఁడైన గరుణాపారీణు లక్ష్మీయుతుం

     మదిఁ జింతింపుచుఁ దత్ప్రసాదమహిమన్ వాకొంటి నట్లుండెఁ దె

     ల్పెద నారాయణమంగళాయతనముల్ క్షేత్రంబులున్ దీర్ఘముల్.

శా. లక్ష్మీపక్ష్మలదృక్పదాబ్జయుగళీలాక్షారసాక్లిష్టతా

     లక్ష్మీపంచితపక్షరాక్షసభుజశ్లాఘాహరప్రాభవా

     సూక్ష్మప్రేక్షజితాక్షమౌనివిదితజ్యోతిర్మయాకార శే

     పక్ష్మాభృత్తటకోటకస్థలరిరంసాసక్తచిత్తాంబుజా.

క. ప్రాభాతికాబ్జశోకా, సౌభాగ్యధురీణనయన సరసమధురవీ

     క్షాభంగకిశోరావళి, కాభూషితజలధికన్యకాముఖకమలా.

స్వగ్విణి. మంజరీపుంజ సద్భ్రాంతి భృంగాంగనా

     మంజుసంగీత సంపద్విశేషోల్లస

     త్కుంజ నానాలతాదృక్సురత్పానుభా

     గంజనాహార్యశృంగాగ్రనీలాంబుదా.




గద్య 

ఇది శ్రీవేంకటేశ్వరవరప్రసాదాసాదిత చాటుధారానిరాఘాట సరస చతుర్విధ

కవిత్వరచనాచమత్కార సకలవిద్వజ్జనాధార కట్ట హరిదాసరాజగర్భాబ్ధి

చంద్ర వరదరాజేందప్రణీతంబైన గారుడపురాణశతాధ్యాయి

శ్రీరంగమాహాత్మ్యంబను మహాప్రబంధంబునందుఁ

బ్రథమాశ్వాసము.

		 ఈ పేజీలో చివరి మార్పు 19 నవంబరు 2020న 05:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

